
ACTA DA XUNTA CELEBRADA COA REPRESENTACION SINDICAL PARA A NEGOCIACION DA
PROPOSTA DE MODIFICACION DA RELACION DE POSTOS DE TRABALLO DA AXENCIA
GALEGA DA CALIDADE ALIMENTARIA

En Santiago de Compostela, na sede administrativa da Axencia Galega da Calidade
Alimentaria, na Avenida do Camifo Francés 10, o dezanove de decembro de dous mil vinte
e cinco, de 12:00 a 14:00

ASISTEN:

Pola Axencia Galega da Calidade Alimentaria,
Martin Alemparte Vidal
Laura Mezquiriz Miguel

Pola Conselleria do Medio Rural,
Ascension Labella Lozano

Pola CIG,
Irene Sanchez Riveira
Jesus Pérez Balirac

Por CCOO,
Juan José Rodriguez Blanco

Por UXT,
José Ramon Rey

Por SEPGA,
Pablo Nimo Rios

CSIF manifesta a imposibilidade de acudir a reunion

ORDE DO DiA

1. Estudo e debate da proposta da modificacion da relaciéon de postos de traballo da
Axencia Galega da Calidade Alimentaria.

2. Rogos e preguntas

DELIBERACIONS:

Inicia a reunidn a xerente agradecendo a asistencia e expofiendo brevemente os puntos
que forman parte da proposta de modificacion.

En primeiro lugar, a CIG advirte dun erro na codificaciéon da praza a amortizar no CFEA de
Guisamo.

Non se opofien & creacion da praza de xefatura de seccidén para a xestiéon das ndminas,
ainda que non comparten a amortizacion de duas prazas para levala a cabo.

Non comparten a xustificacién da apertura das prazas de Director/a de Centro de
Formacion & escala docente, xa que entenden que existe persoal suficiente actualmente
para a sla cobertura. De levarse a cabo, esixen a inclusion do requisito de
perfeccionamento do galego e a posesion do master habilitante.

No relativo a eliminacién do requisito de doutorado na praza de Director/a do Centro de
Investigacions Agrarias de Mabegondo, manifestan non entender o motivo de telo incluido
na modificacion realizada no 2021.

Solicitan que conste en acta a presentacion dun escrito dirixido @ Direccién Xeral de
Emprego Publico e Administracion de Persoal onde se solicitaba a verificacién do
cumprimento deste requisito por parte do actual Director do centro.

Reclaman que se convoque as organizaciéns sindicais para tratar a modificacién da
relacion de postos de traballo de toda a Axencia.

Por parte de CCOQ, vese de forma positiva a creacién da praza de xefatura de seccion para
xestion das nominas, ainda que recalcan que non poden estar de acordo coa destrucion de
emprego publico.

Non se comparte a apertura proposta das prazas de Director/a de Centro de Formacion
por entender que existe persoal suficiente para a sla cobertura, ainda menos cando a sla
forma de provision é a libre designacién.

Non estiveron de acordo no ano 2021 co feito de engadir o requisito de doutoramento en
materia agraria para a praza de Director/a do CIAM, pero dubidan da idoneidade de
eliminalo neste momento, por se supdn axustar a praza a un perfil concreto.

Dende UXT non se comparte a xustificacion exposta na memoria funcional para a
eliminacion do requisito de doutorado na praza de Director/a do CIAM, suxerindo a
consulta & Conselleria do Mar sobre un antecedente similar na modificacién da sua
relacion de postos de traballo.

Manifestan estar de acordo coa creacion de xefatura de seccidon para a xestion das
néminas da Axencia.

En canto a apertura a escala docente das prazas de Director/a de Centros de Formacion,
ainda que poderian chegar a entender a necesidade da proposta, mostran a sua
preocupacion pola situacion que o persoal que presta servizos nestes centros lle ten
trasladado, e que consideran, poderia verse agravada de adoptarse esta modificacién.

Dende SEPGA iniciase a intervencion realizando unha serie de apreciaciéns formais a
memoria funcional enviada.

Consulta polo modo en que se veu tramitando ata o dia de hoxe a nédmina, manifestando
estar de acordo finalmente coa creacién da praza de xefatura de seccién para levar a cabo
esta tarefa.

Concorda co resto de organizacidns sindicais no argumentado no relativo a proposta sobre
as prazas de Director/a de Centro de Formacién.

En canto & proposta de retirada do requisito de doutorado da praza de Director/a do CIAM
solicita engadir @ acta da reunion o expediente da comisién de servizos da persoa que
ocupa actualmente a praza, asi como a remision & Direccion Xeral de Simplificacién
Administrativa e do Patrimonio o protocolo de integridade institucional da Xunta de
Galicia no momento no que se remita esta proposta para informe.

Intervén o Director da Axencia para aclarar que coa creacion da xefatura de seccién para a
xestion das ndminas buscase solucionar un problema estrutural existente dende a creacidn
da Agacal.

Sobre a apertura a escala docente das prazas de Director/a de Centro de Formacion explica
que no pasado existiron dificultades para cubrilas, existindo candidatos deste corpo que
non puideron ser nomeados por este motivo.

Do mesmo modo, transmite que non existirdn cambios nas actuais Direcciéns con motivo
desta apertura.

En canto a eliminacion do requisito de doutorado na praza de Director/a do CIAM expén
non compartir a inclusion do mesmo no ano 2021, motivo polo cal se pretende corrixir esta
situacion.

Comunica que antes de ser nomeada a persoa que actualmente ocupa o posto, nunha
reunidén no propio centro xa se manifestou a vontade de eliminar este requisito.

Doutra banda nega a intencién de axustar os requisitos da praza ao perfil da persoa que
actualmente a ocupa, precisamente xustificado nos antecedentes expostos.

Finalmente, vincula a modificacion da relacion de postos de traballo de toda a Axencia ao
establecemento do novo contrato plurianual de xestidn no que se esta a traballar.

Intervén a CIG manifestando a diferencia na documentaciéon administrativa existente entre
a relacion de postos actual e o anexo de persoal publicado cos novos orzamentos,
solicitando o detalle de prazas e lifias.

Sobre o establecemento do requisito de doutorado, recalcan que nunca foi unha peticién
do sindicato recoller o mesmo.

Manifestan a sua preocupacion pola perda de transferencia do cofiecemento investigador.
Reiteran a urxencia de convocatoria de negociacion total da relacion de postos de traballo.

Por parte de CCOO manifestan non estar en contra da eliminacion deste requisito, senén
do momento no que se esta tomando esta decision.

Intervén entén a Vicesecretaria Xeral para aclarar que se trata dun posto de libre
designacion, sendo a experiencia una circunstancia clave a valorar na sua provision.
Continua a representacion sindical suxerindo que se mantefia como mérito este requisito.
Sobre a apertura @ escala docente das prazas de Direccion de Centros de Formacién
confirman chegar a entender a modificacién, pero cambiando tamén a sta forma de
provision.

Dende UXT recalcan o matiz achegado sobre a redaccién da memoria funcional no relativo
a xustificaciéon de eliminaciéon do requisito de doutorado, afirmando que é comprensible
buscar perfis con experiencia en postos de xestion.

Rematando pofiendo de manifesto o interese que a organizacién sindical ten en que o
CIAM continue a ser un centro de referencia no ambito da investigacion.

Dende SEPGA faise unha valoracién das explicacidons dadas sobre o nomeamento do actual
Director do CIAM, especialmente polo feito de estar avaladas a través de resolucion da
DXEPAP. Ainda asi, recalcan que a discrecionalidade técnica non se pode confundir con
arbitrariedade.

Remata pofiendo de manifesto a falta de desenvolvemento da carreira directiva para o
persoal da Xunta de Galicia.

Finalmente, acérdase a remision de alegacidons por parte das representacions sindicais ata
0 9 de xaneiro de 2026.

